
Azərbaycan Respublikasının Prezidenti İlham Əliyev fevralın 27-də Böyük Britaniyanın
Baş Nazirinin Azərbaycan üzrə ticarət elçisi Baronessa Emma Nikolsonun rəhbərlik etdiyi
nümayəndə heyətini qəbul edib.

Görüşdə Baronessa Emma Nikolson bu il futbol üzrə Avropa çempionatının Bakıda ke-
çiriləcək oyunlarında iştirak edəcək Uels milli komandası tərəfindən göndərilən xatirə hə-
diyyəsini Prezident İlham Əliyevə təqdim edib.

Dövlətimizin başçısı qonağa hədiyyəyə görə və Cənub Qaz Dəhlizi Məşvərət Şurası
çərçivəsində mütəmadi keçirilən nazirlərin toplantısında iştirak etdiyi üçün təşəkkürünü
bildirib. Prezident İlham Əliyev Baronessa Emma Nikolsona tədbirdə iştirakının Böyük
Britaniya hökumətinin bu mühüm layihənin icrasına davamlı dəstəyini və ölkələrimiz arasındakı
uzunmüddətli tərəfdaşlığı nümayiş etdirdiyini söyləyib. TANAP-ın Türkiyə-Yunanıstan sərhədinə
çatdırıldığını, bunun Cənub Qaz Dəhlizinin icrasında mühüm mərhələ olduğunu vurğulayan
ölkə başçısı növbəti dəfə – gələn ilin fevralında Bakıda görüşəndə layihənin tamam lanması
barədə məlumat veriləcəyini və gələcək addımların planlaşdırılacağını qeyd edib.

* * *
Fevralın 27-də Azərbaycan Respublikasının Prezidenti İlham Əliyev Artur Rasi-zadəyə

1-ci dərəcəli “Vətənə xidmətə görə” ordenini təqdim edib.

    Əvvəla, onu qeyd edək ki, Ali
Məclisə keçirilən seçkilərdə ümumi
seçici siyahılarına daxil edilmiş se-
çicilərdən 190 min 669 nəfərinin,
yəni 70,16 faizinin səsvermədə iş-
tirak etməsi seçkilərin demokratik
prinsiplər əsasında  mütəşəkkil və
şəffaf şəkildə keçirilməsi, naxçı-
vanlıların ictimai fəallığı, siyasi
yetkinliyi və yekdilliyi demək idi.
Seçkilərdə Yeni Azərbaycan Parti-
yası namizədlərinin qələbə qazan-
ması isə ümummilli lider Heydər
Əliyev ideyalarının daha bir təntə-
nəsidir. Bu siyasi qələbənin zirvəsini
isə cənab Vasif Talıbovun parlament
seçkilərində seçicilərin böyük eti-
madını qazanaraq ölkə üzrə nami-
zədlər arasında 94,6 faiz səs topla-
maqla ən yüksək nəticə göstərməsi
təşkil edir.  
    Altıncı çağırış Naxçıvan Muxtar
Respublikası Ali Məclisinin birinci
sessiyasında deputatların açıq səs-
vermə yolu ilə yekdilliklə cənab
Vasif Talıbovu yenidən Ali Məclisin
Sədri seçmələri isə təkcə deputatlıq
səlahiyyətlərini icra etmək, seçici
həvaləsini yerinə yetirməklə onların
etimadını doğrultmaq deyil, bütün-
lükdə, muxtar respublika sakinlərinin
dərin inam və sevgidən yoğurulan
siyasi iradəsini ifadə etmək  idi. Bu,
qərinəyə yaxın bir dövrdə ulu öndər
Heydər Əliyev ideyalarına söykə-
nərək çətin sınaqlardan qalib çıxan,
reallıqları ilə özünü doğruldan bir
siyasəti qətiyyətlə  müdafiənin növ-
bəti təzahürü idi. 

Tarixi gerçəkliyin işığında

İctimai-siyasi hadisələrə tarixi
gerçəkliyin işığında nəzər sal-

dıqda  görürük ki, muxtar respublika
tarixində mühüm siyasi əhəmiyyətli
hadisə olan Ali Məclisə seçkilər
düz 96 il öncə Azərbaycan SSR
MİK-in 1924-cü il 9 fevral tarixli
dekreti ilə Naxçıvanın muxtariyyət
qazandığı günə təsadüf edir. Bunu
isə muxtariyyətdən müstəqilliyin
inkişaf, quruculuq və sabitlik yoluna
gedən yolun uğurlu məntiqi davamı
kimi xarakterizə etmək olar. Ermə-
nistanın Naxçıvanı Azərbaycandan
qoparmaq kimi məkrli siyasətinə
cavab olaraq 1921-ci ilin yanvar
ayında keçirilən rəy sorğusu zamanı
muxtar respublika əhalisinin 90 fai-
zindən çoxu Naxçıvan diyarının
Azərbaycan SSR tərkibində qalma-

sına tərəfdar çıxmışdı. Məhz Nax-
çıvan əhalisinin inadlı mübarizəsi
muxtar respublikanın bugünkü in-
kişafı üçün zəmin yaradacaq ərazi
statusunu dəqiqləşdirmişdi. Və ümu-
miyyətlə, siyasi strateji məkan olan
Naxçıvan tarixin keşməkeşlərində,
təbəddülatlarında dəfələrlə siyasi
həmrəylik, birlik nümayiş etdirərək
tarixi sınaqlardan üzüağ çıxmışdır.
    Ötən əsrin 90-cı illərində Nax-
çıvan son dərəcə çətin bir şəraitdə
yaşayırdı. Lakin iqtisadi tənəzzülə,
aclıq və səfalətə, xain ermənilərin
diş qıcayaraq aramsız hücum etmə-
lərinə, ölkə rəhbərliyinin ögey mü-
nasibətinə rəğmən naxçıvanlılar bu-
günkü firavan günlərin diləyi ilə
sabaha ümidlə baxmış, sınmamış,
sarsılmamış, dahi şəxsiyyət Heydər
Əliyevin xalqı xilas edəcəyinə inan-
mışlar. Ulu öndər 1990-cı il 22 iyul
tarixdə yüzminlik bir izdiham tərə-
findən coşqu və məhəbbətlə qarşı-
lanmışdır. Ümummilli liderin ətra-
fında sıx birləşməklə xalq-rəhbər
birliyinin ideal nümunəsinin əsasını
qoyan naxçıvanlılar birlik, həmrəylik,
siyasi fəallıq kimi ənənələrə varislik
prinsipini bu gün də yaşatdıqlarını
sübut etdilər.
    Ulu öndər uzaqgörən siyasəti ilə
Naxçıvanı yaşamaq uğrunda müba-
rizədən qalib çıxararaq,  məhvolma
faciəsindən xilas edərək böyük Və-
tənin qurtuluş və nicatı naminə ye-
nidən ölkə rəhbərliyinə qayıtdıqdan
sonra bu qədim diyarı layiqli, etibarlı
əllərə əmanət etdi. 1995-ci ilin
16 dekabrında Naxçıvan Muxtar

Respublikası Ali Məclisinin Sədri
seçilən cənab Vasif Talıbov bu illər
ərzində fəaliyyət proqramının görkəmli
dövlət xadimi Heydər Əliyevin döv-
lətçilik proqramını Naxçıvanda dön-
mədən həyata keçirməkdən ibarət
olduğunu  dəfələrlə isbat etdi. Ötən

illər ərzində bütün sahələrdə qaza-
nılan heyrətamiz uğurlar məhz ulu
öndər Heydər Əliyev ideyalarının
təntənəsi kimi tarixə həkk edildi.

Arzular gerçəkləşəndə

Naxçıvan 1995-ci ildən eti-
barən məhz ümummilli

 liderin arzuladığı dinamik inkişaf
yolu ilə addımlamağa başladı. Qızıl
dəyərində olan halal ruzili torpaq-
larını insanlara yenidən qaytarıb
onları halal zəhmətə, doğma yurd
yerinə bağlamaq məqsədilə düşü-
nülmüş siyasəti həyata keçirildi.
İnsanların həyat səviyyəsinin yük-
səldilməsi istiqamətində ardıcıl iş-
lərin görülməsi, özünüməşğulluq
strategiyasının reallaşdırılması ilə
muxtar respublikada sosial-iqtisadi
inkişafın əsası qoyuldu.

Beş min hektara yaxın ərazidə
yeraltı suvarma şəbəkələrinin qu-
rulması, yeni artezian quyularının
qazılması və kəhrizlərin bərpa olun-
ması bir vaxtlar baxımsızlıq, şərait -
sizlik ucbatından ilanmələyən səh-
ralıqlara çevrilmiş torpaqları cana
gətirdi. Vaxtilə şoranlıqdan cadar-
cadar olmuş “ölü” torpaqlar bol
bəhrəsi ilə qaytardı minnətdarlıq
borcunu. Bu gün artıq 62 min hektar
əkinəyararlı torpaqlardan istifadə
olunur və muxtar respublika özünü
ərzaqla tam təmin edə bilir. Əvvəllər
əhalinin gündəlik tələbatını qismən
də olsa, ödəyə bilmək əsas şərt idisə,
bu gün həmin məhsulların rəqabət
qabiliyyətini artırmaqla ixracına nail
oluruq. Artıq ölkə bazarlarında ye-

tərincə tələbat yaranan yerli məh-
sullarımız müxtəlif Avropa və Şərq
ölkələrinə ixrac edilir, iqtisadi əla-
qələr genişləndirilir. İxrac poten-
sialının artırılması, investisiya im-
kanlarının genişləndirilməsi,  potensial
tərəfdaşların tapılması muxtar res-

publikada sahibkarlıq mühitinin for-
malaşmasına xidmət edən, düzgün
qurulmuş dövlət-sahibkar münasi-
bətlərinin uğurlarıdır. Muxtar res-
publikada mikrosahibkarlığın, ailə
təsərrüfatlarının inkişafına stimul
verilməsi əhalinin özünüməşğul-
luğunun təmin edilməsi, keyfiyyətli,
ekoloji sağlam yerli ərzaq məhsul-
larının istehsal çeşidliliyinə və kə-
miyyət artımına nail olmağa xidmət
edir. Bu siyasət həm də onu təlqin
edir ki, böyük iqtisadi uğurlara ge-
dən yol mikrocəmiyyət sayılan ai-
lədə düzgün iqtisadi idarəetmədən,
səmərəli iqtisadi təmərküzləşmədən
başlanır. Nəticədə, bu gün diyarı-
mızda 1000-dən çox kiçik və böyük
ailə təsərrüfatı fəaliyyət göstərir.
Vaxtilə iqtisadi asılılıqdan çökmək-
də olan diyarda daxili tələbatın
yerli istehsal hesabına ödənilməsi,
ərzaq təhlükəsizliyinin aradan qal-
dırılması istiqamətində indi xeyli
uğurlar  qazanılıb. 

Bir vaxtlar enerji böhranı nəti-
cəsində muxtar respublikanın həyat
ritmi tamamilə pozulmuş, gündüzü
qaranlıq zülmətə dönmüşdü. Qonşu
ölkələrdən enerji nəql olunsa da,
ən mühüm strateji obyektlər belə,
normal fəaliyyət göstərə bilmirdi.
Belə bir şəraitdə isə təbii ki, heç
bir iqtisadi inkişafdan söz gedə bil-
məzdi. Enerji təhlükəsizliyinin Nax-
çıvan kimi geostrateji bir məkan
üçün nə dərəcədə prioritet məsələ
olduğunu siyasi uzaqgörənliklə dü-
şünən muxtar respublika rəhbərinin
bu istiqamətdə çoxillik gərgin fəa-

liyyətinin nəticəsidir ki, hazırda
Naxçıvanda generasiya gücü 220
meqavata yaxındır. Həqiqətən də,
inanılmazdır ki, heç bir daxili enerji
resursu olmayan Naxçıvan bu gün
enerji ixracatçısına çevrilib. Alter-
nativ enerji mənbələrindən istifadəyə
görə dünyada nümunə sayılan mux-
tar respublikamız Ordubad Su Elek-
trik Stansiyası istifadəyə verildikdən
sonra öz enerji tələbatını 100 faiz
bərpaolunan enerji hesabına ödə-
yəcəkdir. Mənfur ermənilər tərə-
findən blokadaya alındığına görə
illərdir, mavi yanacaq üzünə həsrət
qalan bu diyarın 2005-ci ildən eti-
barən təbii qaza olan tələbatı da
ödənilir. Sevindirici haldır ki, çox
çətin relyefə malik olan ən ucqar
dağ kəndlərimizin sakinləri də daxil
olmaqla, bu gün 90 minə yaxın abo-
nent mavi yanacaqla təmin olunur. 

Tarixən aqrar profilli məkan kimi
qəbul edilən muxtar respublikamız
yeni istehsal sahələri yaradılmaqla
sənaye diyarına çevrildi. Bu gün
artıq burada 383 növdə məhsul is-
tehsal olunur, 350 növdə məhsula
olan tələbat yerli istehsal hesabına
ödənilir. Kənd təsərrüfatı və xidmət
sahələrində müasir texnologiyalara
əsaslanan yeni istehsal və xidmət
müəssisələrinin fəaliyyətə başlaması,
aqrar sənayenin inkişafının dəstək-
lənməsi istehsalçıların xarici bazarlara
çıxış imkanlarını artırmışdır. Səna-
yeləşmə prosesi geniş vüsət almış,
rəqabətədavamlı və ixracyönlü məh-
sullar istehsal edən yeni müəssisələr
yaradılmış, yerli istehsalda çeşidliliyə
və keyfiyyətliliyə nail olunması xarici
ticarət əlaqələrinin genişlənməsinə
müsbət təsir göstərmişdir. Xatırladaq
ki, bu gün muxtar respublikada ümu-
mi daxili məhsul istehsalında özəl
bölmənin xüsusi çəkisi artaraq 88
faizi ötüb. 2019-cu ilin sonlarında
ilk dəfə olaraq muxtar respublikada
sənaye məhsullarının istehsal həcmi
1 milyard manatı ötərək xarici ticarət
dövriyyəsinin həcmi yarım milyard
dollara yaxınlaşıb. 
    1995-ci illə müqayisədə ümumi
daxili məhsul istehsalı 64,9 dəfə,
sənaye məhsulunun ümumi həcmi
111,1 dəfə, əsas kapitala yönəldilmiş
vəsaitlər 337,6 dəfə, kənd təsərrü-
fatının ümumi məhsulu 13,2 dəfə,
xarici ticarət dövriyyəsi 26,2 dəfə,
əhalinin gəlirləri 59,9 dəfə, bir
işçiyə hesablanmış orta aylıq əmək-
haqqı 30,5 dəfə artmışdır. 1995-ci
ildən 2019-cu ilin sonuna 97 min
443 iş yeri yaradılmışdır.
     Beş milyon manat vəsait hesabına
yaradılacaq  Şərur Sənaye Məhəlləsi,
həmçinin Xalça fabriki kimi yeni

Siyasi sadiqlik əzmi  
Yolumuz inkişaf, sabitlik və rifah yoludur

    Bu ay 9 fevral tarixdə keçirilmiş seçkilər və altıncı çağırış
Naxçıvan Muxtar Respublikası Ali Məclisinin birinci sessiyası
çox qədim və zəngin dövlətçilik ənənələrinə malik diyarımızın
siyasi tarixində yeni inkişaf mərhələsinin əsasının qoyulması ilə
yadda qaldı. 

Ardı 2-ci səhifədə

prioritet istehsal sahələri muxtar respublikanın
iqtisadi və sosial məsələlərinin həllinə, bütöv-
lükdə, onun perspektiv inkişafına mühüm təsir
göstərəcəkdir. Həyata keçiriləcək düşünülmüş
iqtisadi strategiya muxtar respublikamızın
özünə məxsus inkişaf yoluna görə daha da
fərqlənməsinə səbəb olacaq. 
     Ötən dövrdə Naxçıvanda ixrac potensialının
artırılması istiqamətində qazanılan uğurlar,
ixrac hesabına son 10 ildə xarici ticarət döv-
riyyəsində müsbət saldonun yaranması cari ilin
muxtar respublikada “İxrac ili” elan olunması
ilə nəticələnib. Bu, diyarımızda yeni ixrac im-
kanlarının yaranmasına, sahibkarların sağlam
rəqabət mühiti hesabına öz fəaliyyətlərini daha
da genişləndirmələrinə səbəb olacaq. İnvestisiya
və innovasiya cəlbediciliyinin uğurlu nəticəsidir
ki, muxtar respublikamız ölkəmizin iqtisadi
regionlarının investisiya reytinqində 2017 və
2018-ci illərdə ardıcıl olaraq liderlik edib. Bir
sözlə, Naxçıvan bütün dünyada daha möhkəm
əsaslarla inkişaf edən bir diyara çevrilib.
    Muxtar respublika rəhbərinin çox illik məq-
sədyönlü siyasi fəaliyyətini səciyyələndirən
bir mühüm cəhət də “elm və təhsil inkişaf et-
mədən heç bir iqtisadi tərəqqiyə, sosial inkişafa,
hərbi uğurlara nail olmaq mümkün deyil”
aksiomudur.
    Elmi inkişafa, güclü elmi kadr potensialının
formalaşmasına göstərilən hərtərəfli qayğı
2019-cu il 7 sentyabr tarixli Sərəncam ilə
Naxçıvan Muxtar Respublikası Ali Məclisinin
Sədri yanında Elmin İnkişafı Fondunun ya-
radılması ilə nəticələndi. Bu fond mühüm
elmi-tədqiqat proqramları və layihələrinin
qrant şəklində maliyyələşdirilməsi, alimlərin
elmi fəaliyyətlərinin stimullaşdırılması, elmi-
texniki potensialın qorunması və inkişaf et-
dirilməsi, bu potensialın imkanlarından iqti-
sadiyyatın inkişafında səmərəli istifadə kimi
ümdə mərama xidmət edir.
     Ötən illərdə aparılan uğurlu gənclər və
təhsil strategiyası muxtar respublikada inno-
vasiyaların tətbiqi üçün hərtərəfli şərait yaradıb.
Ali Məclis Sədrinin 2015-ci il 27 iyul tarixli
“Ali və orta ixtisas təhsili müəssisələrində ix-
tisasların müvafiq təşkilatlara hamiliyə verilməsi
haqqında” Sərəncamı elmdə nəzəriyyə ilə təc-
rübənin çulğalaşmasına, təhsil müəssisəsi ilə
gələcək fəaliyyət obyektləri arasında səmərəli
əməkdaşlıq mexanizmi yaratmaq yolu ilə dövlət
kadr siyasətinin daha da inkişafına nail olmaq
baxımından bu gün öz bəhrəsini verməkdədir.
    Sosial-iqtisadi, texniki və intellektual po-
tensialın möhkəmləndirilməsi, informasiya
və biliklərə əsaslanan rəqabətədavamlı iqti-
sadiyyatın qurulması istiqamətində aparılmış
irimiqyaslı, kompleks və sistemli işlər inno-
vasiyaların genişlənməsi üçün möhkəm baza
yaradıb. Naxçıvan Muxtar Respublikası Ali
Məclisi Sədrinin “Ali və orta ixtisas təhsili
müəssisələrində ixtisasların müvafiq təşkilatlara
hamiliyə verilməsinə dair əlavə tədbirlər və
innovasiyaların dəstəklənməsi haqqında”
2019-cu il 3 aprel tarixli Sərəncamı isə inno-
vasiya layihələrinin məqsədyönlü axtarışı və
reallaşdırılması, elmi nailiyyətlərin və yeni
texnologiyaların sahibkarlıq strukturlarına
ötürülməsi, investorlar üçün cəlbedici ola bi-
ləcək layihələrin hazırlanması, yaradıcı düşüncə
və inkişafa xidmət edən ən yaxşı layihələri
üzə çıxarmaq, innovativ ideyaların uğurlu
biznes sahəsinə çevrilməsinə dəstək olmaq
kimi prioritet məsələlərin həllinə xidmət edir.

    Müasir informasiya texnologiyalarının
geniş tətbiqinə nail olmaq, muxtar respublikanı
informasiya blokadasından xilas etmək məq-
sədilə görülən ardıcıl işlər sayəsində Naxçı-
vanın hazırda beynəlxalq trans avroasiya fi-
ber-optik magistrallarına 2, qlobal internet
sisteminə 4 tərəfli çıxışı vardır. Ötən il
yaradılan Naxçıvan Muxtar Respublikası Ali
Məclisinin Sədri yanında Kütləvi İnformasiya
Vasitələrinin İnkişafına Dövlət Dəstəyi Fondu
isə, heç şübhəsiz ki, informasiya-məlumat-
landırma, təbliğat işinin daha məqsədyönlü
və uğurlu təşkilinə öz töhfəsinin verəcək.
     Mənfur ermənilərin tarixən əsas hədəflə-
rindən biri, necə deyərlər, iştah dişi Naxçıvan
olub. Düşmənlə üz-üzə, özü də blokada və-
ziyyətində dayanması muxtar respublikada
bütün sahələri inkişaf etdirməklə paralel olaraq
müdafiə qüdrətini də artırmağı günün aktual-
lığına çevirib. Ümummilli liderimizin ordu
quruculuğu siyasətinin davamı olaraq Naxçıvan
Muxtar Respublikasında ordu, birləşmə və
hissələr üçün nümunəvi xidmət şəraitinin ya-
radılması, güclü maddi-texniki təminat, döv-
lət-xalq-ordu birliyi hərbi qulluqçuların döyüş
əzmini daha da artırıb. 2017-ci il 18 oktyabr –
Dövlət Müstəqilliyi Günündə Naxçıvanda ilk
milli hərbi hissənin yaradılmasının 25-ci ildö-
nümü münasibətilə keçirilən möhtəşəm hərbi
parad, ötən il Azərbaycan və Türkiyənin silahlı
qüvvələrinin “Sarsılmaz qardaşlıq – 2019”
birgə döyüş atışlı taktiki təlimləri ordumuzun
qüdrətini bir daha nümayiş etdirdi. Nəhayət,
müzəffər ordumuz “Uğurlu Naxçıvan əmə-
liyyatı” kimi tarixə düşən Günnüt zəfərinə
imza atdı, öz döyüş qabiliyyətini ərazidəki
hakim yüksəkliklərdə etibarlı müdafiə sistemi
qurmaqla təsdiqlədi.
    Doğma diyarımızda əldə olunan hərtərəfli
inkişafda mühüm rol oynayan başlıca amil-
lərdən biri də burada sabitliyin, əmin-aman-
lığın, dövlətin və vətəndaşların qanuni mə-
nafelərinin hüquqazidd əməllərdən qorunması,
Naxçıvanın təhlükəsiz, nizam-intizamlı, ci-
nayətsiz regiona çevrilməsidir. Təkcə cina-
yətkarlığın dinamikasına nəzər yetirəndə 2018-ci
illə müqayisədə 2,5 dəfə azalmanın müşahidə
olunması buna əyani sübutdur. 
     Qazanılan uğurlar Naxçıvanın beynəlxalq
aləmdə etibarlı tərəfdaşa çevrilməsində də mü-
hüm rol oynayır.  Tarixi Böyük İpək Yolu üzə-
rində yerləşən bu məkan ölkəmizin, ümumilikdə
isə Şərqin əsas tranzit qovşağı kimi bu gün də
öz dəyərini qoruyub saxlayır. Ötən il Naxçıvan
Muxtar Respublikası və Türkiyə arasında
önəmli strateji əhəmiyyətə malik “Dostluq
dəhlizi”  adlı yeni hava dəhlizinin açılması,
bu günlərdə isə Türkiyənin Qars şəhəri ilə
Naxçıvan arasında dəmiryol nəqliyyat xəttinin
və İqdır-Naxçıvan qaz kəmərinin çəkilməsi
ilə bağlı razılaşma əldə edilməsi bu məkanın
blokadadan tamamilə xilas olması deməkdir.
    Saymaqla bitməyən bu uğurlar doğma
Naxçıvanımızın əsrin dörddəbiri kimi tarixi
mərhələyə sığmayacaq, dünya siyasət tarixinə
blokadada inkişaf modeli kimi həkk olan
siyasi mənzərəsinin yalnız müəyyən konturları,
başlıca aspektləridir. Bu möhtəşəm uğurlar
Heydər Əliyev siyasətinə sadiqliyə, bu ide-
yaların davamlı gerçəkləşdirilməsi prinsipinə
əsaslanır. Ali Məclisin Sədri ötən il ümummilli
liderin Azərbaycana rəhbərliyə gəlişinin 50
illiyi münasibətilə “Heydər Əliyev siyasi
məktəbini öyrənirik” Gənc Liderlər Proqramı

çərçivəsində iştirak edən gənclərlə görüşü
zamanı dərinməzmunlu çıxışı ilə bunu bir
daha təsdiq etdi. Ali Məclis Sədrinin həmin
çıxışı dahi Heydər Əliyev siyasi irsinin və
şəxsiyyətinin hərtərəfli elmi-siyasi təhlili,
Heydərəliyevşünaslığın siyasi-nəzəri konsep-
siyalarının, bu siyasətin müasir müstəvidə
yaradıcı şəkildə tətbiq və inkişaf metodlarının
ortaya qoyulması ilə əhəmiyyətlidir.
     Cənab Vasif Talıbovun 20 ildən artıq bir
müddət ərzində Şərqlə Qərbin qovuşağında,
Ermənistanla sərhəddə yerləşən, onilliklər boyu
mənfur düşmən tərəfindən blokadaya alınan,
mühüm geostrateji əhəmiyyətə malik Naxçıvan
Muxtar Respublikasına uğurlu rəhbərliyi muxtar
respublikamızın ölkə miqyasında siyasi nüfuz,
çəki qazanmasına səbəb olmuşdur. Azərbaycan
Respublikasının Prezidenti cənab İlham Əliyev
Naxçıvan Muxtar Respublikası Ali Məclisinin
Sədri cənab Vasif Talıbovu qəbul edərkən Nax-
çıvan Muxtar Respublikasının hərtərəfli inkişafını
belə qiymətləndirmişdir: “Şadam ki, Naxçı-
vanda bütün istiqamətlər üzrə işlər yaxşı gedir.
Əminəm ki, bu dinamika gələn il də təmin
ediləcək. Əminəm ki, muxtar respublika əha-
lisinin sosial rifahının yaxşılaşdırılması, res-
publika qarşısında duran bütün vəzifələrin
icrası üçün bütün qüvvələr səfərbər ediləcək
və 2020-ci il də Naxçıvan üçün uğurlu ola-
caqdır”. Bu tarixi görüş həm də ölkədə idarəetmə
sahəsində ciddi islahatların aparıldığı, bu
sahədəki mövcud nöqsanlara qarşı sərt mübarizə
tədbirlərinin görüldüyü bir vaxtda muxtar res-
publika rəhbərinin çoxillik siyasi fəaliyyətinin
ölkə başçısı qarşısındakı uğurlu hesabatı idi.
Məhz muxtar respublikanın sosial-iqtisadi, hu-
manitar sahələrdə əldə etdiyi nailiyyətlərin
Azərbaycanın digər bölgələri üçün nümunə
gücündə olması, dövlət başçımız tərəfindən də
bu fəaliyyətin hər zaman yüksək dəyərləndiril-
məsi Ali Məclisə seçkilərin nəticələri və ilk
sessiyada yekdilliklə cənab Vasif Talıbovun
yenidən Ali Məclisin Sədri seçilməsi kimi
uğurlu siyasi qələbə ilə nəticələndi.

Yeni siyasi mərhələ, qətiyyətli başlanğıc

Naxçıvan Muxtar Respublikası Ali
Məclisinin Sədri cənab Vasif Talıbov

altıncı çağırış Naxçıvan Muxtar Respublikası
Ali Məclisinin birinci sessiyasında çıxış edərək
diyarımızı daha böyük uğurlara aparacaq yeni
inkişaf mərhələsinin əsas istiqamətlərini
diqqətə çatdırmışdır: “Biz qarşıdakı dövrdə
də ulu öndərin yoluna sadiq qalaraq Naxçıvan
Muxtar Respublikasının inkişafını təmin et-
məli, əhalinin yaşayış səviyyəsini daha da
yaxşılaşdırmalı, yeni istehsal sahələri və bu-
nunla bərabər, iş yerləri yaratmalı, sosial
sahələrin inkişafına diqqəti artırmalıyıq.
    Büdcə vəsaitlərinin qanunauyğun və sə-
mərəli istifadəsinə nəzarət daha da güclən-
dirilməli, vergi və rüsumların vaxtında ödə-
nilməsi təmin edilməli, etibarlı maliyyə nə-
zarəti sistemi formalaşdırılmalıdır. Həmçinin
muxtar respublika əhalisinin maliyyə re-
surslarına çıxış imkanları asanlaşdırılmalı,
real sektorun inkişafına yönləndirilən kredit
növlərinə üstünlük verilməli, verilmiş kre-

ditlərin təyinatı üzrə istifadəsinə və vaxtında
qaytarılmasına nəzarət olunmalıdır.
    2020-ci ilin muxtar respublikada “İxrac
ili” elan edilməsi qarşıya mühüm vəzifələr
qoyur. Ona görə də iqtisadi inkişafın prioritet
istiqaməti kimi muxtar respublikanın xarici
ölkələrlə qarşılıqlı ticarət əlaqələri daha da
genişləndirilməli, xüsusilə də idxalın həc-
minin azaldılması və ixrac potensialının
gücləndirilməsi istiqamətində əsaslı işlər gö-
rülməlidir. Mövcud istehsal sahələrinin ge-
nişləndirilməsi və ixracyönümlü istehsal
müəssisələrinin yaradılması davam etdirilməli,
süni qiymət artımının qarşısı alınmalıdır”.
     Həmin tarixi çıxışda ərzaq təhlükəsizliyi, sı-
ğorta işinin təkmilləşdirilməsi, təbiətin mühafizəsi,
ekologiyanın qorunması və yaşıllıqların artırıl-
ması, elm və təhsilin inkişafı, əhalinin sosial
müdafiəsinin gücləndirilməsi və məşğulluğunun
təmin olunması, informasiya-məlumatlandırma,
təbliğat kimi başlıca hədəflərlə bağlı mühüm
tapşırıqlar verilmişdir. Ümumilikdə, muxtar res-
publikanın davamlı inkişafı üçün mühüm fəa-
liyyət konsepsiyası irəli sürülmüşdür.

Naxçıvanı sevərək dünyaya 
sevdirmək məramı

Naxçıvan... Nuh Peyğəmbərin həyat izləri
qədər qədim və müqəddəs, Əshabi-

kəhf ilahi sirli-möcüzəli, Haçadağ ucalıqlı, Mö-
minə xatın sevgi-ehtiramlı, Atabəylər ehtişamlı
bu qədim yurdun son onilliklərdə Ana Vətəndən
təcrid edilsə də, inkişaf, tərəqqi yolu ilə dönmədən
irəliləməsi dünyaya “Naxçıvan möcüzəsi” təəs-
süratını bəxş edir. Politoloqlar, ictimai-siyasi
xadimlər bu möcüzənin sirrini çözməyə çalışırlar.
Əslində isə elə bu möcüzənin qeyri-adiliyi də
reallığındadır. Bu sirr, möcüzə bir vaxtlar ümum-
milli lider Heydər Əliyevin də qeyd etdiyi kimi,
xalqa və doğma torpağa olan, Vətəninə, vətən-
daşına, yurduna-yurddaşına olan məhəbbətdir.
Naxçıvanı sevərək dünyaya, gəlin etiraf edək
ki, elə biz naxçıvanlıların özünə də sevdirmək
məramıdır. Muxtar respublika rəhbərinin qayğıkeş
çöhrəsində bu məhəbbəti xalqımızın vətənpər-
vərlik, əyilməzlik, qalibiyyət rəmzi olan, müs-
təqillik şəfəqlərində yeni hüsnünə qovuşan, mü-
qəddəs üçrəngli bayrağımızın dalğalandığı
Əlincə qalada tarixi yaşatmaq əzmindən doğan
sevincdə də, Günnüt zəfərinin qəhrəmanları ilə
görüşüb üçrəngli bayrağımızın dalğalandığı
Qızıl qaya yüksəkliyində – düşmən mövqelərini
biraddımlıqdaca gözqırpmadan izləyib müda-
fiənin ön xəttində xidmətin təşkili səviyyəsindən
razı qalanda  da görmək olar. Bu sevgi ən ucqar
dağ kəndinin abadlaşıb füsunkar bir yurd yerinə
çevrilməsi sevincini oranın sakinləri ilə bölüşəndə
də, ali məktəblərə qəbul zamanı bu bilik sına-
ğından üzüağ çıxan övladlarımızla qürurlananda
da, müxtəlif festivallarda halal zəhmət adamının
qabarlı əlini sıxıb, yetirib-bitirdiyi, ərsəyə gətirdiyi
məhsuluna qiymət verib ruhlandıranda da, bir
vaxtlar kölgəsinə sığınmağa bir ağac tapmadı-
ğımız, bu gün yaşıllıqlar diyarına, laləzarlığa
çevrilən yurdumuzun köksünə körpə fidanlar
əkəndə də, canını, sağlamlığını Vətən naminə
fəda edənlərin sosial qayğılarını həll etməklə
onlara sevinc bəxş edəndə də aydın sezilir.

Bu sevginin qarşılığını, qiymətini isə naxçıvanlılar budəfəki seçkilərdə də yenidən
öz səsi, öz rəyi ilə bildirdi. Bu, muxtar respublika rəhbərinin və sakinlərinin

ümummilli lider Heydər Əliyev ideyalarına siyasi sadiqlik əzmini bir daha nümayiş
etdirdi. Bu heç də asanlıqla qazanılmayan, hər kəsə nəsib olmayan el məhəbbətidir...
                                                                                                               - Mehriban SULTAN

Naxçıvan Muxtar Respublikasının Əməkdar jurnalisti

    Naxçıvan Muxtar Respublikası Ali Məclisi
Sədrinin 2016-cı il 11 yanvar tarixli Sərən-
camı ilə təsdiq edilmiş “2016-2020-ci illərdə
Naxçıvan Muxtar Respublikasında sağlamlıq
imkanları məhdud uşaqların təhsili və rea-
bilitasiyası üzrə Dövlət Proqramı”nın icrası
sağlamlıq imkanları məhdud uşaqların təhsilə
cəlbinin davamlılığını təmin etməklə yanaşı,
onların inklüziv və məsafədən təhsil imkan-
larının genişlənməsinə və cəmiyyətə inteq-
rasiyasına əlverişli şərait yaratmışdır. 
    Sağlamlıq imkanları məhdud uşaqların
tibbi reabilitasiyası məqsədilə ötən il Naxçıvan
Uşaq Bərpa Mərkəzində 435  uşağın müalicəsi
təşkil edilmiş, 73 uşağa protez-ortopediya
xidmətləri göstərilmiş, 58 uşağa texniki rea-
bilitasiya vasitələri təqdim edilmiş, 5 uşağa
Respublika Uşaq Bərpa Mərkəzinə, 4 uşağa
isə sanatoriya və müalicə pansionatlarına
göndərişlər verilmişdir. Cari tədris ilində mü-
vafiq kateqoriyadan olan 34 uşaq məktəbəqədər
təhsil müəssisələrində, 9 uşaq Naxçıvan Şəhər
Körpələr Evi və Ailələrə Dəstək Mərkəzində,
42 uşaq ümumtəhsil məktəblərində fəaliyyət
göstərən məktəbəqədər hazırlıq qruplarında,
nitq qüsuru olan 117 uşaq isə il ərzində
Məhdud Fiziki İmkanlılar üçün Naxçıvan Re-
gional İnformasiya Mərkəzinin defektoloji

bölmələrində tədrisə cəlb edilib.
    2019-2020-ci tədris ilinin əvvəlində məktəb
yaşı çatan sağlamlıq imkanları məhdud uşaq-
ların sayı 100 nəfər təşkil etmişdir ki, onlardan
83-ü mövcud potensialları nəzərə alınaraq
ümumtəhsil məktəblərinin birinci siniflərinə,
6 uşaq distant tədrisin 1-ci sinfinə, 2 uşaq isə
Görmə Qabiliyyəti Məhdud Uşaqlar üçün
Xüsusi İbtidai Məktəbə cəlb edilmişdir. Hazırda
ümumtəhsil məktəblərində təhsil alan sağlamlıq

imkanları məhdud uşaqların sayı 1048,
Görmə Qabiliyyəti Məhdud Uşaqlar üçün
Xüsusi İbtidai Məktəbdə 10, Distant Təd-
ris Mərkəzində təhsil alanların sayı isə
11 nəfər təşkil edir. Bununla yanaşı,
2019-2020-ci tədris ilinin əvvəlində Nax-
çıvan Musiqi Kollecinə 4, Naxçıvan
Dövlət Texniki Kollecinə 5, Naxçıvan
Tibb Kollecinə 4 sağlamlıq imkanları
məhdud uşaq qəbul olunmuş, həmçinin
il ərzində 59 uşaq şahmat məktəblərində,
126 uşaq məktəbdənkənar müəssisələrin
dərnəklərində, 109 uşaq idman məktəb-

lərində məşğələlərə cəlb edilmişdir. Muxtar
respublikanın uşaq musiqi məktəblərində
təhsil alan müvafiq kateqoriyalı uşaqların
sayı isə 111-ə çatıb. Eyni zamanda cari tədris
ilində sağlamlıq imkanları məhdud aztəminatlı
292 uşaq məktəbli geyimi, məktəbli ləvazimatı
və qış geyimi ilə təmin olunmuşdur.
    Dövlət proqramının icrası çərçivəsində,
Məhdud Fiziki İmkanlılar üçün Naxçıvan Re-
gional İnformasiya Mərkəzinə ötən il də Nax-

çıvan şəhərindən və rayonlardan sağlamlıq
imkanları məhdud uşaqların cəlbi davam et-
dirilmiş, mərkəzdə fəaliyyət göstərən bütün
bölmələrə bu kateqoriyadan olan 203, o cüm-
lədən defektoloji bölmənin Şərur rayon filialına
43, Ordubad rayon filialına isə 39 sağlamlıq
imkanları məhdud uşaq cəlb edilmişdir. 
    İl ərzində mərkəzdə görmə məhdudiyyətli
şəxslər üçün “Könül işığı” adlı aylıq, həmçinin
uşaqlar üçün “Şəfəq” adlı rüblük brayl jur-
nalların nəşri davam etdirilmişdir. Audio -
kitabxana fondundakı kitabların sayı 1455-ə,
elektron kitabxana fondunun sayı 873-ə, brayl
kitabxana fondu isə 1228-ə çatdırılıb. 
    Ötən il sağlamlıq imkanları məhdud  uşaqlar
arasında əyləncəli idman oyunları keçirilmiş,
qaliblərə hədiyyələr təqdim olunmuşdur. On-
ların reabilitasiyası məqsədilə Uşaq Bərpa
Mərkəzində üzgüçülük idman növü üzrə məş-
ğələlər fəaliyyətə başlamışdır. Eyni zamanda
əlamətdar və bayram günlərində sağlamlıq
imkanları məhdud uşaqların iştirakı ilə tədbirlər
təşkil olunmuşdur. Dövlət proqramında nəzərdə
tutulmuş tədbirlərin icrası 2020-ci ildə də da-
vam etdiriləcəkdir. 

Naxçıvan Muxtar Respublikası 
Əmək və Əhalinin Sosial Müdafiəsi 

Nazirliyinin mətbuat xidməti

Dövlət proqramı necə icra olunur

Sağlamlıq imkanları məhdud uşaqlar hərtərəfli 
dövlət qayğısı ilə əhatə olunublar

    Bu, faktdır ki, Naxçıvanın son illərdəki sosial-
iqtisadi inkişafı, sahibkarlığın dəstəklənməsi, müasir
və iri sənaye komplekslərinin, ailə təsərrüfatlarının
yaradılması, əsasən, yerli xammala əsaslanan müəs-
sisələrin qurulması məhsul istehsalını xeyli artırıb.
Həyata keçirilən tədbirlərin nəticəsi olaraq demək
olar ki, əgər 2003-cü ildə muxtar respublikada 66
sənaye müəssisəsi fəaliyyət göstərirdisə, hazırda
bu göstərici 7 dəfədən çox artaraq 500-ə qədər
çatıb. İndi Naxçıvanda yüzlərlə növdə məhsul is-
tehsal edilsə də, bu məhsulların xarici bazarlara
çıxışı məhdud çərçivədədir. Buna isə əsas səbəb
Naxçıvanın ən ucuz nəqliyyat vasitəsi hesab edilən
beynəlxalq dəmir yollarına çıxışının 30 ildən
artıqdır ki, olmamasıdır.

“İxrac ili”nə dəyərli töhfə

    2020-ci ilin Ali Məclis Sədrinin sərəncamı ilə
Naxçıvanda “İxrac ili” elan edilməsi də təsadüf
sayılmamalıdır. Çünki Ali Məclisin Sədri cənab
Vasif Talıbov düzgün iqtisadi-siyasət konsepsiyası
həyata keçirərək ötən müddətdə Naxçıvanı ixraca
və öz məhsullarını dünya bazarına çıxarmaq po-
tensialına hazırlaya bilib. Həyata keçirilən tədbirlər
çərçivəsində sərhəd və gömrük infrastrukturu da
ən müasir səviyyəyə çatdırılıb. Şübhə yoxdur ki,
yeni dəmir yolu xəttinin çəkilməsi ilə bağlı qərarın
verilməsi həm də özlüyündə “İxrac ili”nə ən dəyərli
töhfə olacaq. Bu həm də muxtar respublikada məş-
ğulluğun və əhali sayının artmasına, əhalinin rifah
halının daha da yüksəlməsinə təkan verəcək.

Tranzit mərkəzə çevrilən 
Naxçıvanda idxal məhsulları ucuzlaşacaq

     “Azərbaycan Respublikasının Hökuməti və Türkiyə
Respublikasının Hökuməti arasında Qars- İqdır-Aralıq-
Dilucu-Sədərək-Naxçıvan-Culfa dəmir yolu xətti la-
yihəsi ilə bağlı Anlaşma Memorandumu”na münasibət
bildirən “Naxçıvan Dəmir Yolları” Məhdud Məsu-
liyyətli Cəmiyyətinin direktoru Mahir Əliyevin bu
istiqamətdəki açıqlamaları, xüsusilə diqqətçəkicidir.
    O qeyd edir ki, bu layihənin həyata keçirilməsi
Naxçıvanın ixrac imkanlarını artıracaq və muxtar
respublikanı bölgənin  mühüm bir tranzit mərkəzinə
çevirəcək. Bu layihə Naxçıvanı Çin, Avropa ölkələri,
eyni zamanda  Fars körfəzi ölkələri ilə birləşdirəcək.
Bu həm də “Dəmir İpək Yolu”nun bərpası deməkdir.
Həmçinin bu layihənin həyata keçirilməsi ilə Nax-
çıvanın ixrac potensialı xeyli artacaq. Naxçıvan
məhsullarının postsovet, Avropa və Asiya ölkələrinə
rahat və birbaşa çıxışı təmin ediləcək. Hazırda
muxtar respublikada minə yaxın çeşiddə məhsul
istehsal olunsa da, onların bazar problemi var. Bu
problemin əsasını da blokadada olan Naxçıvanın
nəqliyyat daşımalarındakı sıxıntıları təşkil edir.
     Məsələnin digər bir vacib tərəfi də odur ki, Nax-
çıvanda idxal məhsulları da bu hesaba ucuzlaşacaq.
Məsələn, taxta, armatur kimi vacib tikinti materialları
ölkəmizin digər bölgələri ilə müqayisədə Naxçıvanda
bahadır. Bunun da əsas səbəbi daşımaların İran üzə-
rindən yük avtomobilləri ilə həyata keçirilməsidir.
Daşımalarda qatarlardan istifadə belə məhsulların
Rusiya, Türkiyə kimi ölkələrdən daha ucuz daşıma
xərci ilə və birbaşa Naxçıvana gətirilməsi deməkdir.
     Ötən əsrə nəzər salanda görürük ki, Sovetlər
Birliyi dönəmində Naxçıvanın daşduzu, mineral
suları, konserv və kənd təsərrüfatı, yüngül sənaye
və digər ixracyönümlü məhsulları dəmir yolu vasitəsilə
daşınıb. Təkcə postsovet ölkələrinə gün ərzində min
tona yaxın daşduz məhsulları və bir milyon butulka
mineral su göndərilib. Hazırda da bu məhsullara,
eləcə də Naxçıvanın daş və travertin, həmçinin
sement və digər məhsullarına tələbat böyükdür.
Qars-İqdır-Naxçıvan dəmir yolu layihəsinin icrası,
bu mənada, muxtar respublika büdcəsinə böyük
həcmdə vəsaitin daxil olması deməkdir. Layihə,
həmçinin mədənçilik, metallurgiya, maşınqayırma

kimi vacib sahələrin də inkişafına təkan verəcək.
    Hazırda Naxçıvan Muxtar Respublikası ərazi-
sində dəmir yolları işlək vəziyyətdədir. Layihə
çərçivəsində muxtar respublikada da dəmir yollarının
müasir ikiizli dəmir yolu sisteminə keçirilməsi,
yeni işarəvermə və elektrik sistemlərinin, həmçinin
digər infrastruktur obyektlərinin tikintisi nəzərdə
tutulur. Bu, yük və sərnişin daşınmasını ən müasir
səviyyəyə yüksəldəcək. Həmçinin soyuduculu va-
qonlardan istifadə etməklə muxtar respublikanın
ekoloji təmiz və orqanik məhsulları dünya bazarına
rahatlıqla çıxarılacaq. Tranzit imkanlar həm də
Sovet dövründə də xeyli inkişaf etmiş məşhur Or-
dubad ipəkçiliyinin də şöhrətini özünə qaytaracaq.

Naxçıvanın inkişafı, rifah halı 
daha da yüksələcək

Fevralın 25-də sənədlərin imzalanması mə-
rasimindən sonra Azərbaycan Respublika-

sının Prezidenti cənab İlham Əliyevin və Türkiyə
Respublikasının Prezidenti cənab Rəcəb Tayyib
Ərdoğanın mətbuata bəyanatlarla çıxışlarında da
Naxçıvan məsələsi ön planda idi.
    Prezident İlham Əliyev dedi: “Nəqliyyat sahə-
sində də böyük nailiyyətlərimiz var. Birlikdə
həyata keçirdiyimiz Bakı-Tbilisi-Qars dəmir yolu
uğurla fəaliyyət göstərir. Bu yolun gələcək fəaliyyəti
haqqında bu gün danışıldı və bir önəmli sənəd
də imzalandı, o da Qars-Naxçıvan dəmir yolunun
tikintisinə dair Anlaşma Memorandumudur. Bu,
xüsusi əhəmiyyət daşıyan məsələdir. Çünki Er-
mənistanın işğalçı siyasətinə görə, Naxçıvan uzun
illərdir, demək olar ki, blokada, yəni mühasirə
şəraitində yaşayır. Naxçıvanda istehsal olunan
məhsulların xarici bazarlara çıxarılması böyük
problemdir. Qars-İqdır-Naxçıvan dəmir yolunun
tikintisi bu problemi aradan qaldıracaq və beləliklə,
Azərbaycanla Türkiyə arasında yeganə quru
sərhədi olan Naxçıvan Muxtar Respublikasının
inkişafı, rifah halı daha da yaxşılaşacaqdır”.

Rəcəb Tayyib Ərdoğan: “Naxçıvan təbii 
qazla bağlı daha əlverişli imkan əldə edəcək”.

Türkiyə Prezidenti cənab Rəcəb Tayyib
 Ərdoğan da verilən qərarların Naxçıvanı

daha modern və güclü duruma gətirəcəyini vurğuladı:
“Siyasi sahədə, xüsusilə önəmli bir addım Naxçıvan
və Türkiyə arasındakı dəmir yolu məsələsidir. Bu,
Naxçıvanın inkişafı baxımından çox önəmlidir.
    Digər bir önəmli addım isə Naxçıvanda sərhədə
qədər, eyni qaydada İqdırdan da sərhədə qədər
təbii qaz kəmərinin çəkilməsidir. Beləliklə, təx-
minən, 160 kilometrlik kəmərin çəkilməsi ilə
Naxçıvan təbii qazla bağlı daha əlverişli imkan
əldə edəcək. Yəni həm İrandan, həm də Türkiyədən
dəstək almaqla daha güclü bir vəziyyətə gələcək.
Mən bu baxımdan bunu da enerji sahəsində, hə-
qiqətən, çox önəmli hesab edirəm... Sabahdan
etibarən infrastruktur işlərinə başlanılacaq və
inşallah, bunu sürətlə başa çatdıraraq qısa müd-
dətdə burada təbii qaz nəqlinə başlanacaq”...
    Qardaş ölkə rəhbərinin də vurğuladığı kimi
yeni qaz xəttinin çəkilişi Naxçıvanın enerji təhlü-
kəsizliyi baxımından çox mühüm bir faktora çev-
riləcək. Məlumdur ki, muxtar respublikanın ərazisi
tamamilə qazlaşdırılıb və 2005-ci ildən Naxçıvana
İranla mübadilə şəklində  təbii qazın verilişi bərpa
edilib. Yeni kəmər isə öz növbəsində, yeni alter-
nativin yaradılması, beləlikə, bu sahədə vahid asılı -
lığın aradan qaldırılması deməkdir.

Naxçıvan qatarla gələn turistləri gözləyir

Bir fakta da diqqət çəkək ki, 2019-cu ildə
Türkiyə ilə ticarət dövriyyəsi, təxminən,

4,5 milyard dollar olub. Bu rəqəmin 2023-cü ildə
15 milyard dollara çatdırılacağı hədəflənir. Qarşılıqlı
ticarət dövriyyəsinin artan dinamikasında Naxçıvanın
da özünəməxsus payı vardır. Bir ildən artıqdır ki,
Türkiyə hökumətinin qərarı ilə Naxçıvanın özünün
istehsal etdiyi 40-dan artıq məhsul qardaş ölkəyə
rüsumsuz ixrac edilir.
    Fikrimcə, 25 fevral 2020-ci il Naxçıvan üçün
tarixi və çox əlamətdar bir gün kimi yaddaşlara
yazıldı. Bu qərarlar deməyə əsas verir ki, bizi
qarşıda daha güclü və modern Naxçıvan gözləyir.
    P.S. Nəqliyyat həm də turizmdir. Turizm dedikdə
isə ağıla gələn ilk yerlərdən biri Naxçıvandır. Biz
tezliklə qatarlarla Avropadan, uzaq Asiyadan Nax-
çıvana gələn turistləri görəcəyik...

Sahil TAHirLi
Naxçıvan televiziyası

Naxçıvan üçün tarixi addım: 
Yeni qaz və tranzit dəmir yolu xətləri

Jurnalistin qeydləri

    Türkiyə Prezidenti Rəcəb Tayyib Ərdoğanın ölkəmizə rəsmi səfəri bir sıra məqamlarla, xüsusilə
də birgə strateji tərəfdaşlığa əsaslanan mühüm dövlət sənədlərinin imzalanması ilə yadda qaldı. Bu
anlaşmalar içərisində Naxçıvan Muxtar Respublikasının gələcək sosial-iqtisadi inkişafı baxımından
müstəsna əhəmiyyət kəsb edən Qars-İqdır-Naxçıvan dəmir yolu xəttinin və İqdır-Naxçıvan qaz
xəttinin çəkilişi diqqəti daha çox cəlb edir. Bu qərar Naxçıvanın enerji və nəqliyyat blokadasının
tamamilə yarılması, eləcə də alternativ imkanların tam hərəkətə gətirilməsi deməkdir.

    Fevralın 25-də Türkiyə Respublikasının
Prezidenti Rəcəb Tayyib Ərdoğanın Azər-
baycana səfəri və həmin gün Bakıda hər
iki ölkə liderinin rəhbərliyi ilə keçirilən
Azərbaycan-Türkiyə Yüksək Səviyyəli
Strateji Əməkdaşlıq Şurasının VIII iclası
təkcə Azərbaycan və Türkiyə üçün deyil,
ümumiyyətlə, regionun  gələcək inkişafı
baxımından əhəmiyyətli idi. 
    Bu görüş həm də Naxçıvan Muxtar
Respublikasının gələcək inkişafı, illərdir,
üzləşdiyi blokadanın aradan qaldırılması
istiqamətində alternativ layihələrin həyata
keçirilməsində qətiyyətli addımların atıl-
ması nöqteyi-nəzərindən böyük önəm
daşıyırdı. Belə ki, iclasda Türkiyənin
Qars şəhəri ilə Naxçıvan arasında dəmiryol
nəqliyyat xəttinin və İqdır-Naxçıvan qaz
kəmərinin çəkilməsi barədə imzalanan
sənədlər, həm də bir sıra iqtisadi və siyasi
tərəfləri ilə diqqətçəkicidir.   
    Sənədlərin imzalanmasından sonra
mətbuata açıqlamalarında Prezident İlham
Əliyev dedi: “Nəqliyyat sahəsində də
böyük nailiyyətlərimiz var. Birlikdə hə-
yata keçirdiyimiz Bakı-Tbilisi-Qars dəmir
yolu uğurla fəaliyyət göstərir. Bu yolun
gələcək fəaliyyəti haqqında bu gün da-
nışıldı və bir önəmli sənəd də imzalandı,
o da Qars-Naxçıvan dəmir yolunun ti-
kintisinə dair Anlaşma Memorandumu-
dur. Bu, xüsusi əhəmiyyət daşıyan mə-
sələdir. Çünki Ermənistanın işğalçı si-
yasətinə görə, Naxçıvan uzun illərdir,
demək olar ki, blokada, yəni mühasirə
şəraitində yaşayır. Naxçıvanda istehsal
olunan məhsulların xarici bazarlara çı-
xarılması böyük problemdir. Qars- İqdır-
Naxçıvan dəmir yolunun tikintisi bu
problemi aradan qaldıracaq və beləliklə,
Azərbaycanla Türkiyə arasında yeganə
quru sərhədi olan Naxçıvan Muxtar
Respublikasının inkişafı, rifah halı daha
da yaxşılaşacaqdır”.
    İki ölkə arasında 14 mühüm sənədin
imzalandığını bildirən Türkiyə Respub-
likasının Prezidenti Rəcəb Tayyib Ərdoğan
da Naxçıvan və Türkiyə arasındakı dəmir
yolu məsələsinin siyasi sahədə önəmli
bir addım olduğunu qeyd etdi, bunun
Naxçıvanın inkişafı baxımından böyük
rol oynayacağını söylədi. İqdırla Naxçıvan
arasında təbii qaz kəmərinin əhəmiyyətinə
toxunan Türkiyə Prezidenti bunları dedi:
“Digər bir önəmli addım isə Naxçıvanda
sərhədə qədər, eyni qaydada İqdırdan
da sərhədə qədər təbii qaz kəmərinin
çəkilməsidir. Beləliklə, təxminən, 160
kilometrlik kəmərin çəkilməsi ilə Nax-
çıvan təbii qazla bağlı daha əlverişli
imkan əldə edəcək. Yəni həm İrandan,
həm də Türkiyədən dəstək almaqla daha
güclü bir vəziyyətə gələcək. Mən bu
baxımdan bunu da enerji sahəsində,
həqiqətən, çox önəmli hesab edirəm.
Bunun da xeyirli olmasını diləyirik…
Sabahdan etibarən infrastruktur işlərinə
başlayacaqlar və inşallah, bunu sürətlə
başa çatdıraraq qısa müddətdə burada
təbii qaz nəqlinə başlanacaq”. 
     Hər iki ölkə başçısının da qeyd etdiyi
kimi, imzalanan sənədlər böyük əhəmiyyəti
ilə seçilir. Bəs Naxçıvanla bağlı həyata
keçiriləcək bu layihələr muxtar respublikaya
hansı perspektivləri vəd edir? 
     Məlum olduğu kimi, muxtar respub-
likada bütün sahələr inkişaf etdirilsə də,
bu inkişafa mənfi təsir göstərən ən böyük
səbəb blokadadır. Xüsusilə logistika ilə
bağlı məhdudiyyətlərin yaratdığı prob-
lemlər muxtar respublikada istehsal olunan
məhsulların xarici bazarlara çıxmasına
müəyyən maneələr yaradır. Yükdaşıma-
ların, əsasən, avtomobil nəqliyyatı vasi-
təsilə həyata keçirilməsi isə həm ixrac
kütləsinin böyüməsi, həm də maliyyə
xərclərinin aşağı salınması imkanlarını
azaldır. Halbuki hazırda Naxçıvan Muxtar
Respublikası kənd təsərrüfatı və sənaye
məhsulları istehsalı üzrə mühüm potensiala
malikdir. Elə bu potensialın yaratdığı sə-
bəbdir ki, Naxçıvan Muxtar Respublikası
Ali Məclisinin Sədri 2020-ci ili muxtar
respublikada “İxrac ili” elan edib. Nəzərə
alaq ki, hələ Sovetlər Birliyi dövründə
muxtar respublikadan keçmiş SSRİ-nin
müxtəlif regionlarına çeşidli sənaye və
kənd təsərrüfatı məhsulları göndərilirdi.

İndi isə yaradılmış yeni istehsal müəssi-
sələri hesabına belə məhsulların növ və
çeşidi daha da artıb. Eyni zamanda ixrac
olunacaq məhsulların bazarı da genişdir.
Buna görə də Naxçıvandan çəkilən dəmir
yolunun Bakı-Tbilisi-Qars dəmir yoluna
birləşdirilməsi mühüm əhəmiyyət daşıyır.

Bu dəmir yolu imkan verir ki, Naxçı-
vandan ixrac olunacaq məhsullar həm
Türkiyə və Avropa, həm də bu məhsulların
daha çox tanındığı MDB məkanına çı-
xarılsın. Həmçinin Naxçıvan-Qars dəmir
yolunun istifadəyə verilməsi Naxçıvanın
dünya turizm bazarına daxil olmasına
şərait yaradacaq. 
     Digər tərəfdən, adıçəkilən dəmir yolu
layihəsi mühüm siyasi və strateji əhə-
miyyəti ilə də diqqət çəkir. Belə ki, bir
neçə il bundan əvvəl muxtar respublikanın
dəmir yolları İran İslam Respublikasının
dəmir yolları ilə birləşdirildiyindən Nax-
çıvanın Cənub-Şərq ölkələrinə nəqliyyat
yolu təmin edilib. Yeni layihə isə regionu
həm də Şimal-Qərb ölkələri ilə birləşdi-
rərək Naxçıvanı Cənubi Qafqazda mühüm
logistik qovşağa çevirəcək. Nəzərə alaq
ki, Bakı-Tbilisi-Qars dəmir yolu Çindən
Avropaya daşınan yüklərin Trans-Avropa
və Trans-Asiya dəmir yolu magistrallarının
birləşməsini təmin edən bağlantı kimi
qəbul edilir və bu layihə BMT-nin Avropa
İqtisadi Komissiyasının rəsmi sənədinə
görə “Beynəlxalq kombinəedilmiş daşı-
maların mühüm xətləri və müvafiq ob-
yektləri haqqında Avropa Sazişi”nə daxil
edilib. Buna görə də Naxçıvan-Qars dəmir
yolu xəttinin çəkilişindən sonra Naxçıvan
Avropa ölkələri, Azərbaycan üzərindən
Şimal və Şərq ölkələrinə birbaşa çıxış
imkanı əldə etmiş olacaq. 
     Layihənin digər strateji üstünlüyü on-
dadır ki, bu dəmir yolu Ermənistanı bey-
nəlxalq yükdaşımalarına qoşulmaqdan
təcrid edir. İndiyədək qonşuları ilə normal
münasibət qura bilməyən, heç bir dənizə
çıxışı olmayan Ermənistan bir neçə il
bundan əvvəl cidd-cəhdlə Cənub-Şərq də-
mir yollarına qoşulmaqla – hansı ki bunun
üçün böyük maliyyə imkanları lazım idi
– üstünlüklər əldə etmək istəyirdi. Ancaq
Azərbaycanın reallaşdırdığı ölkə və dünya
əhəmiyyətli strateji layihələr buna imkan
vermədi. Hazırda isə reallıq bundan iba-
rətdir ki, ölkə başçısı cənab İlham Əliyevin
həyata keçirdiyi davamlı və qətiyyətli təd-
birlər nəticəsində rəsmi İrəvanın tranzit
logistika imkanları tamamilə məhdudlaşmış
vəziyyətdədir. Bu, eyni zamanda Azər-
baycanın Ermənistan üzərində növbəti iq-
tisadi və siyasi qələbəsidir. 
    Türkiyə ilə Azərbaycan arasında hə-
yata keçiriləcək digər layihə isə Naxçı-
vanla İqdır arasında təbii qaz kəmərinin
çəkilişidir. Hamımıza məlumdur ki, Nax-
çıvanın enerji təhlükəsizliyi hər zaman
prioritet məsələlərdən olub. Artıq 15
ildir, muxtar respublikanın bütün yaşayış
məntəqələri qazlaşdırılıb. Son dövrlərdə
elektrik enerjisinin hasili ilə bağlı mühüm
layihələr həyata keçirilib. Nəticədə, Nax-
çıvan hazırda elektrik enerjisi ixracı hə-
yata keçirən regiona çevrilib. Türkiyənin
İqdır vilayətindən Naxçıvana 160 kilo-
metrlik yeni qaz xəttinin çəkilişi isə
muxtar respublikaya alternativ və davamlı
təbii qaz ehtiyatlarından  yararlanmaq
imkanı verəcək.  
    Beləliklə, fevralın 25-də Azərbaycan-
Türkiyə Yüksək Səviyyəli Strateji Əməkdaşlıq
Şurasının VIII iclasında imzalanan mühüm
sənədlər ölkəmizin ayrılmaz tərkib hissəsi,
qədim türk diyarı Naxçıvanın geosiyasi
əhəmiyyətini daha da artıracaq. 

- Səbuhi HƏSƏNOV

Azərbaycan və Türkiyə arasında həyata 
keçiriləcək layihələr Naxçıvanın geosiyasi

əhəmiyyətini daha da artıracaq

    AMEA Naxçıvan Bölməsinin
İncəsənət, Dil və Ədəbiyyat İnsti-
tutu tərəfindən “Folklorşünaslıq
şöbəsinin 2003-2019-cu illər üzrə
elmi nəticələrinin biblioqrafik gös-
təriciləri” kitabı işıq üzü görüb.

    Nəşrin tərtibçisi və “Ön söz”ün
müəllifi şöbənin müdiri, filologiya
üzrə fəlsəfə doktoru, dosent Elxan
Məmmədovdur.
    Kitabda 2003-cü ildən Folklor-
şünaslıq şöbəsində fəaliyyət göstərmiş
əməkdaşların bu günədək nəşr olunan
elmi əsərləri, mono qrafiyaları, xaricdə
və ölkənin nüfuzlu elmi jurnallarında
dərc olunmuş məqalələri, bədii, pub-
lisistik nəşrləri, tərtib etdikləri vəsa-
itlər, eyni zamanda internet resurs-
larında dərc olunan yazıları, çap olu-
nan antologiyaları ayrı-ayrı illər üzrə
geniş və əhatəli şəkildə işıqlandırılıb. 
    Bibiloqrafiyanın ən mühüm mə-
ziyyətlərindən biri dünyasını də-
yişmiş və işdən ayrılan əməkdaşlarla
bağlı məlumatların da burada əksini
tapmasıdır. 
    Vəsait folklorşünaslıq elminin
müasir nailiyyətlərini əks etdirməklə
yanaşı, bu sahənin gələcək inkişaf
perspektivlərini müəyyən etmək ba-
xımından mühüm əhəmiyyət kəsb
edir.

AMEA Naxçıvan Bölməsinin 
İctimaiyyətlə əlaqələr və 

informasiya şöbəsi

Yeni məlumat nəşri
işıq üzü görüb

    Naxçıvan şəhərindəki İlham
Əliyev adına Olimpiya İdman Kom-
pleksində “Zərərli vərdişlərə yox
deyək, həmişə sağlam olaq!” devizi
altında voleybol üzrə yoldaşlıq gö-
rüşü keçirilib.
    Naxçıvan Muxtar Respublikası
Gənclər və İdman Nazirliyi ilə Vo-
leybol Federasiyasının birgə təşkil
etdiyi görüşdə Şərur və Ordubad
rayon komandaları üz-üzə gəlib.
    Görüşün keçirilməsində məqsəd
muxtar respublikada voleybol idman
növünün inkişafı, şəhər və rayon
voleybol komandaları arasında dost-
luq münasibətlərinin qurulması olub.
    Qarşılaşmaya gəlincə, daha üstün
oyun sərgiləyən şərurlu voleybolçular
3:0 hesabı ilə qələbə qazanıblar.
    Sonda hər iki komandaya fede-
rasiya tərəfindən voleybol topu hə-
diyyə olunub.

Naxçıvan Muxtar Respublikası 
Gənclər və İdman Nazirliyinin

mətbuat xidməti

Voleybolçulardan
inamlı qələbə

İtmişdir
Naxçıvan şəhəri, “59-cu” məhəllədə Əkbərov Əsgər

Elman oğlunun adına olan evin 104013009041 reyestr
nömrəli, plan ölçüsü və MH-0063100 nömrəli çıxarış
 itdiyindən etibarsız sayılır.

* * *
Babək rayon Yarımca kəndində yaşamış Əliyev

Xıdır Müseyib oğlunun adına olan JN-58A inventar nöm-
rəli “Torpağın mülkiyyətə verilməsinə dair şəhadətnamə”
itdiyindən etibarsız sayılır. 

    Şahbuz rayonunda bədən
tərbiyəsi və idmanın inkişafına
dair müşavirə keçirilib.
    Müşavirədə rayon İcra Ha-
kimiyyətinin başcısı Rəfael
Babayev çıxış edərək bildirib
ki, muxtar respublikada bədən
tərbiyəsi və idman siyasəti
uğurla həyata keçirilir. Məhz
idmana göstərilən bu qayğının nə-
ticəsidir ki, Naxçıvan Muxtar Res-
publikası Ali Məclisində keçirilən
müşavirələrdə verilən tapşırıqların
icrası yeniyetmə və gənclərin fiziki
cəhətdən sağlam, vətənpərvər ruhda
böyümələrinə hərtərəfli şərait ya-
radır. 2020-ci il 1 fevral tarixdə
keçirilən növbəti müşavirədə Ali
Məclisin Sədri muxtar respublikada
idmanın daha da inkişaf etdirilməsi
ilə bağlı müvafiq tapşırıqlar verib,
müşavirədən ötən qısa zamanda
“2020-2025-ci illər üçün Naxçıvan
Muxtar Respublikasında idmanın
inkişafına dair Dövlət Proqramı”

təsdiq edilib. Muxtar respublikada
həyata keçirilən tədbirlər rayonu-
muzda da idmanın inkişafına öz
təsirini göstərib və kütləviliyə nail
olunaraq müəyyən uğurlar əldə
edilib.
    İcra başçısı diqqətə çatdırıb ki,
rayonun 23 ümumtəhsil müəssisə-
sində müasir idman zalları, açıq id-
man qurğuları, rayon mərkəzində
Uşaq-gənclər şahmat və İdman mək-
təbləri, Şahbuz şəhər stadionu, Şah-
buzkənd, Kükü, Kolanı və Nursu
kənd futbol meydançaları yeniyetmə
və gənclərin istifadəsinə verilib. Ra-
yonda Uşaq-gənclər şahmat və

 idman məktəbləri, voleybol, futbol,
sərbəst güləş, yüngül atletika, şah-
mat, karate-do və paralimpiya fe-
derasiyalarının bölmələri fəaliyyət
göstərir. Ümumilikdə, 3365 nəfər
idmanla məşğul olur ki, onlardan
1143-ü qız, 2222-si oğlandır. 13
nəfər sağlamlıq imkanları məhdud
olan uşaq idmanın müxtəlif növ-

lərinə cəlb olunub.
    Müşavirədə Şahbuz rayonunda
2020-ci ildə gənclər və idman sa-
həsində görüləcək işlərlə bağlı İcra
Hakimiyyətinin tədbirlər planı təsdiq
edilib.
    Sonra rayon Gənclər və İdman
İdarəsinin rəisi İdris Qəhrəmanovun,
Uşaq-gənclər idman məktəbinin di-
rektoru Əli Gülmalıyevin və Təhsil
Şöbəsinin müdiri Araz Məmmədo-
vun çıxışları dinlənilib.
    Tədbirdə 2019-cu ildə idman sa-
həsində fərqlənən məşqçi-müəllimlər
və idmançılar mükafatlandırılıblar.

Hicran ƏLiyeVA

İdmanın inkişafı ilə bağlı qarşıda duran vəzifələr müzakirə edilib

    Sual: Etik davranış qaydalarının
pozulması hansı məsuliyyətə səbəb
olur?
     Cavab: “Dövlət qulluqçularının
etik davranış qaydaları haqqında”
Azərbaycan Respublikasının  Qanu-
nuna əsasən etik davranış qaydalarının
pozulması dövlət qulluqçusunun in-
tizam məsuliyyətinə cəlb edilməsi
üçün əsasdır. Aşağıdakı hallarda in-
tizam icraatına  başlanıla bilər:
    - “Dövlət qulluqçularının etik
davranış qaydaları haqqında” Azər-
baycan Respublikasının  Qanununun
müddəalarının dövlət qulluqçusu tə-
rəfindən pozulması barədə hüquqi
və ya fiziki şəxslər tərəfindən şikayət
və ya digər məlumatın verilməsi;
    - Kütləvi informasiya vasitələ-
rində dövlət qulluqçusu tərəfindən
“Dövlət qulluqçularının etik davranış
qaydaları haqqında” Azərbaycan
Respublikasının  Qanununun müd-
dəalarının pozulması və maraqların
toqquşmasına yol verilməsi barədə
məlumatın dərc edilməsi.
    İntizam icraatı zamanı dövlət qul-
luqçusu tərəfindən yol verilən hüquq
pozuntusunda cinayət tərkibinin əla-
mətləri aşkar edildikdə, həmin əla-
mətləri aşkar etmiş dövlət orqanının
rəhbəri bu barədə cinayət təqibi or-
qanına məlumat verməlidir.

Naxçıvan Muxtar Respublikasının
İnsan Hüquqları üzrə 

Müvəkkilinin (Ombudsmanın) 
mətbuat xidməti

Hüquqi maarifləndirmə 
günün tələbidir

    Naxçıvan Muxtar Respublikası
Ali Məclisi Sədrinin 2019-cu il 29
mart tarixli Fərmanı ilə təsdiq
edilmiş “Naxçıvan Muxtar Res-
publikasının 2019-2023-cü illərdə
sosial-iqtisadi inkişafı Dövlət
Proqramı”nın icrası aztəminatlı
ailələrin, cəzaçəkmə müəssisələ-
rindən azad edilmiş, habelə sağ-
lamlıq imkanları məhdud şəxslərin
özünüməşğulluğunun təmin edil-
məsi istiqamətində sosial layihələrin
icrasına əlverişli zəmin yaradıb.
    Bu istiqamətdə həyata keçirilən
tədbirlərin davamı olaraq fərdi tə-
sərrüfatların yaradılmasına köməklik
göstərilməsi məqsədilə Naxçıvan
Muxtar Respublikası Əmək və Əha-
linin Sosial Müdafiəsi Nazirliyi tə-
rəfindən muxtar respublika üzrə,
ümumilikdə, 22 sosial qayğıya eh-
tiyacı olan ailə müəyyənləşdirilib
və 15 nəfərə yanında balası olan
iribuynuzlu, 5 nəfərə yanında balası
olan xırdabuynuzlu mal-qara, 1 nə-

fərə inkubator və tüktəmizləyici -
aparat, 1 nəfərə isə dərzi avadan-
lıqları verilib. Bununla əlaqədar
keçirilən tədbirdə çıxış edən Əmək
və Əhalinin Sosial Müdafiəsi naziri
Nicat Babayev muxtar respublikada
sosial qayğıya ehtiyacı olan ailələrə
göstərilən dövlət qayğısı, onların
məşğulluğunun təmin olunması is-
tiqamətində həyata keçirilən təd-
birlər barədə danışıb. Qeyd olunub
ki, Naxçıvan Muxtar Respublikası
Ali Məclisi Sədrinin 2016-cı il 11
yanvar tarixli Sərəncamı ilə təsdiq

edilmiş “2016-2020-ci illərdə
Naxçıvan Muxtar Respublika-
sında əhalinin məşğulluğunun
artırılması üzrə Dövlət Proqra-
mı”nın icrası çərçivəsində özü-
nüməşğulluğa cəlb olunmuş ailə -
lərin təsərrüfatlarında qısa müddət
ərzində artımlar olub. Bu da hə-
min ailələrin sosial rifah halının
yaxşılaşmasına müsbət təsir edib. 
Nicat Babayev muxtar respub-

likada sosial qayğıya ehtiyacı olan
şəxslərə göstərilən dövlət qayğısına
görə Naxçıvan Muxtar Respublikası
Ali Məclisinin Sədrinə minnətdar-
lığını bildirib.  
    Sonra çıxışlar olub. Aktivlər ve-
rilmiş ailə təmsilçilərinə müvafiq
sənədlər təqdim olunub.
    Tədbirdə iştirak edənlər göstərilən
diqqət və qayğıya görə minnətdar-
lıqlarını bildiriblər.

Naxçıvan Muxtar Respublikası 
Əmək və Əhalinin Sosial Müdafiəsi 

Nazirliyinin mətbuat xidməti

Ailə təmsilçilərinə müvafiq sənədlər təqdim olunub    Dövlət Baytarlıq Xidmətində
“2020-2025-ci illərdə Naxçıvan
Muxtar Respublikasında baytarlıq
təbabətinin inkişafı üzrə Dövlət
Pro qramı”nın icrası ilə bağlı keçi-
rilən iclası xidmətin rəisi Vəli Nov-

ruzov açıb. Bildirilib ki, son illərdə
baytarlıq xidmətinin səviyyəsinin
yüksəldilməsi istiqamətində həyata
keçirilən tədbirlərin həcmi və coğ-
rafiyası daha da genişlənib. Muxtar
respublika üzrə heyvanların, quş-
ların, arı ailələrinin sayının artması,
həmçinin muxtar respublikanın yer-
ləşdiyi coğrafi mövqe baytarlıq xid-
mətinin maddi-texniki bazasının
daha da möhkəmləndirilməsini zə-
rurətə çevirdiyindən 2020-ci il fevral
ayının 17-də Naxçıvan Muxtar Res-
publikası Ali Məclisinin Sədri cənab
Vasif Talıbov tərəfindən müvafiq
dövlət proqramının  təsdiq edilməsi
haqqında sərəncam imzalanıb. 
    Diqqətə çatdırılıb ki, dövlət pro -
qramının əsas məqsədi kənd təsər-
rüfatı heyvanlarının bütün xəstəlik-
lərinə qarşı lazımi baytarlıq tədbir-
lərinin vaxtında həyata keçirilməsi
ilə yanaşı, heyvan mənşəli qida məh-
sullarının ilkin istehsalı, tədarükü,
emalı, qablaşdırılması, saxlanılması,
daşınması, dövriyyəsi və daxili tə-
ləbatın yerli, ekoloji təmiz məhsullar
hesabına təmin edilməsidir. 
    Xidmətin rəisi onu da bildirib
ki, dövlət proqramında süni maya-
lanma işinin səmərəliliyinin artırıl-
ması məqsədilə keyfiyyətli toxum
bankının yaradılması, bu sahə üzrə
mütəxəssislərin peşəkarlıq səviy-
yəsinin yüksəldilməsi, səyyar süni
mayalanma xidmətinin göstərilmə-
sinə diqqət daha da artırılacaq. 
    Sonda məruzə ətrafında çıxışlar
olub.

- ramiyyə ƏKBƏrOVA

Dövlət proqramının
icrası ilə bağlı tədbir

    Dünən Naxçıvan Muxtar Res-
publikası Mədəniyyət Nazirliyinin
təşkilatçılığı ilə “Xan Sarayı” Dövlət
Tarix-Memarlıq Muzeyində şairə
Qönçəbəyimin yaradıcılığına həsr
olunmuş “Qönçəbəyim nəğməsi”
adlı tədbir keçirilib. 
    Əvvəlcə Mədəniyyət üzrə Elmi-
Metodik Mərkəzin direktoru Səyyar
Məmmədov giriş sözü ilə çıxış edə-
rək tədbirin mahiyyəti barədə işti-
rakçılara məlumat verib. 
    AMEA Naxçıvan Bölməsi İn-
cəsənət, Dil və Ədəbiyyat İnstitu-
tunun elmi işlər üzrə direktor müa-
vini, professor Hüseyn Həşimli çıxış
edərək bildirib ki, XIX əsr Naxçıvan
ədəbi mühitinin görkəmli nüma-
yəndələrindən biri də şairə Qönçə-
bəyimdir. Tarixi faktlara əsaslanıb
demək olar ki, şairə  1827-ci ildə
Naxçıvanda anadan olub. 1837-ci
ildə Naxçıvanda açılmış rus mək-
təbinə daxil olub,  rus və fars dillərini

öyrənib, Şərq ədəbiyyatına maraq
göstərib. “Qönçeyi-ülfət” ədəbi məc-
lisinin iştirakçılarından olan şairə
ağlı, istedadı, nəzakəti, yüksək saray
mədəniyyəti, lirik şeirləri ilə döv-
rünün bir sıra məşhur simalarını
heyran edib, Gürcüstanda və Rusi-
yada məşhurlaşıb. Gürcü şairi Ni-
koloz Barataşvilinin məktublarında
Qönçəbəyim haqqında məlumatlar
öz əksini tapıb. Gürcü şairi Naxçı-
vanda ikən onunla görüşüb, yara-
dıcılığı ilə maraqlanıb, bir şeirini
gürcü əlifbası ilə köçürərək, tərcümə
olunmaq üçün Tiflisə göndərib. Hər
iki xalqın dilinə çevrilən şeirləri
ilə Qönçəbəyim öz könül rübabını
onu sevən qəlblərdə dilə gətirib.
Naxçıvanlı şairə klassik şeirlə ya-
naşı, xalq şeiri tərzində də gözəl
örnəklər yaradıb. Onun həyatı ilə
bağlı bəzi hadisələr epikləşərək das-
tana çevrilib. 
     AMEA Naxçıvan Bölməsi İncə-

sənət, Dil və Ədəbiyyat İnstitutunun
Ədəbiyyatşünaslıq şöbəsinin müdiri,
dosent Ramiz Qasımov, Folklorşü-
naslıq şöbəsinin müdiri, filologiya
üzrə fəlsəfə doktoru Elxan Məm-
mədov, Ədəbiyyatşünaslıq şöbəsinin
böyük elmi işçisi, dosent Nərgiz İs-
mayılova, “Xan Sarayı” Dövlət Ta-
rix-Memarlıq, Möminə Xatın və Açıq
Səma Altında Muzey Kompleksinin
direktoru, Azərbaycan Respublika-
sının Əməkdar mədəniyyət işçisi Nə-
zakət Əsədova çıxış ediblər.
    Tədbirin bədii hissəsində Nax-
çıvan Dövlət Filarmoniyasının Mu-
ğam studiyasının, Naxçıvan Musiqi
Kollecinin saz ixtisası üzrə tələbə-
lərinin ifaları dinlənilib, Naxçıvan
Dövlət Musiqili Dram Teatrının
aktyorlarının ifasında şairə Qönçə-
bəyimin şeirləri bədii qiraət edilib.

Naxçıvan Muxtar Respublikası 
Mədəniyyət Nazirliyinin 

mətbuat xidməti

Naxçıvanlı şairənin yaradıcılığına həsr olunmuş tədbir keçirilib


